
INNSPEL TIL RETNINGSLINER FOR SFO I ALVER KOMMUNE 
 
 
Vi har i lang tid sett til dels store utfordringar knytt til SFO-bemanninga i kommunane våre. Vi har 
fleire døme på at tilhøva har vore så krevjande at det har vore naudsynt å setje inn krisetiltak. 
Særskilt er utfordringa stor når det gjeld å ta godt vare på barn med særskilte behov. Når det med ein 
del av desse elevane ikkje følgjer med ekstra ressursar til bemanning, står dei tilsette i ein umogleg 
situasjon. Om dei følgjer opp barnet med særskilte behov, så får dei ikkje følgt opp resten av 
barnegruppa, og omvendt. Barna har det ikkje bra nok, og dei tilsette kjenner seg utilstrekkelege. Det 
er ikkje tilfeldig at SFO-tilsette jamt over ligg i toppen når det gjeld høgt sjukefråvere, og at ein del 
søkjer seg ned i stillingsprosent. 
 
Stockholms Universitet og NTNU Samfunnsforskning har hatt i oppdrag å gjennomføre ei nasjonal 
evaluering av skulefritidsordninga i Noreg. I rapporten «Lek, læring og ikkje-pedagogikk for alle» kjem 
det tydeleg fram at dei utfordringane vi ser lokalt hos oss, òg er utfordringar som gjeld nasjonalt. 
 
Vi bed om at det for SFO i Alver kommune blir laga retningsliner som betre sikrar ei forsvarleg 
bemanning enn det som er tilfelle i dag. SFO må for dei tilsette vere ein helsefremjande arbeidsplass, 
og ikkje helseskadeleg, og SFO må vere ein god plass å vere for alle barn, anten dei har særskilte 
behov eller ikkje. Difor ønskjer vi at følgjande avsnitt blir innarbeidd i ei ny retningsline: 
 
For elevar som får ekstra ressursar i skuletida med bakgrunn i ikkje-skulefaglege utfordringar, t.d. 
fysiske eller psykiske utfordringar eller utagering, må det òg setjast inn ekstra ressursar i SFO-tida. 
Dette må gjelde både for dei barna som har tildelt ressursar eller sakkunnig vurdering og vedtak, og 
for dei barna der skulen sjølv set inn ekstra ressursar i ein overgangsfase i påvente av vedtak. 
 
Når det gjeld grunnbemanninga for SFO, så ser vi at Radøy i dagens retningsliner maksimalt 12 barn 
pr. tilsett, Lindås 15 barn pr. tilsett, og Meland 16 barn pr. tilsett. Vi ønskjer at talet for Alver 
kommune ikkje overstig 15 barn pr. tilsett, men heller blir lågare. 

